
MAKTAB MUSIQA MADANIYATI DARSLARIDA MUSIQIY 

FAOLIYATLARNING O‘ZIGA XOS XUSUSIYATLARI 

 

Buxoro davlat universiteti  “San’atshunoslik” fakulteti Musiqa ijrochiligi va 

madaniyat kafedrasi oqituvchisi 

Haydarov Axmat Alimovich 

 

Annotatsiya:  maqolada   umumiy o‘rta ta’lim  maktabi musiqa madaniyati 

darslarida musiqiy faoliyatlarning o‘rni, ahamiyati va o‘zaro bog‘liqligi, shuningdek 

o‘ziga xos xususiyatlari haqida fikrlar bildiriladi. 

Kalit so‘zlar: musiqa faoliyati, ta’lim bosqichlari, nafosat tarbiyasi, musiqa 

savodxonligi, musiqiy-ritmik harakatlar,  badiiy tarbiya. 

 

Yosh  avlodni  har  tomonlama  voyaga  yetkazishda,  barkomol  inson  qilib  

tarbiyalashda  nafosat  tarbiyasining  ahamiyati  benihoyat  kattadir.   Nafosat  

tarbiyasining mazmuni serqirra bo‘lib, musiqa tarbiyasi eng asosiy o‘rinni egallaydi. 

Shu bois, musiqiy ta’lim mazmuni va uslubida bir xillikdan voz kechish dars 

tarkibidagi musiqa faoliyatini o‘ziga xos bo‘lgan zamonaviy tashkil etish hayotiy 

misollar bilan boyitib borishni taqozo etadi.  Xalq  pedagogikasi  o‘sib  rivojlanib  

borayotgan  bir  davrda  xalq  musiqinamunalarini o‘rganish atoqli san’atkorlar 

ijodidan dars jarayonida keng foydalanishdan musiqa o‘qituvchisi oldidagi dolzarb 

vazifalardan biridir. 

Hozirgi zamon ta’lim tizimini rivojlantirish va uni jahon andozalari darajasiga 

olib chiqish ta’lim sohasining ustuvor  vazifalaridan  biri  hisoblanadi.  

Respublikamizda “Ta’lim  to‘g‘risida”gi  Qonun  qabul  qilinib,  barcha  o‘quv 

fanlari  qatori,  musiqa  madaniyati fani uchun ham zamon talabi asosida yangi milliy 

o‘quv dasturi yaratildi. Ushbu dastur asosida o‘quv qo‘llanmalar, darsliklar  yaratilib  

kelinmoqda.  Chunki, musiqa  o‘z  tabiatiga  ko‘ra,  inson  hissiyotiga kuchli ta’sir 

eta olish xususiyati bilan birga o‘quvchilarni nafosatga olib kirish va axloqiy 

g‘oyaviy tarbiyalashning muhim vositasidir.  

Maktab  o‘quvchilariga  musiqa  ta’limi  berish  bilan  bir  qatorda,  uning  

ijodkorlik qobiliyatini o‘stirish, vokal-xor malakalarini rivojlantirish, musiqani 

idrok etish, musiqiy savodxonligi,  ritmik  jo‘r  bo‘lish  kabi  mahoratlarini  oshirish  

“Musiqa  madaniyati”  fani  dasturida  alohida  uqtirilgan.  Boshlang‘ich  sinflarda  

musiqa  ta’limining  poydevori  

quriladi. Unda musiqaga oid barcha bilimlar (xor bo‘lib kuylash, musiqa 

savodi, musiqa tinglash,  musiqaga  xos  harakatlar  bajarish,  cholg‘u  asboblarida  

ritmik  jo‘r  bo‘lish)  beriladi.  

Maktab  musiqa  mashg‘ulotlari  birinchi-yettinchi  sinflarda  olib  boriladi  va  

har  bir dars mashg‘uloti turli faoliyatlar o‘zaro bog‘liqligi asosida amalga oshiriladi:  

1.Musiqa tinglash  

2. Jamoa bo‘lib  kuylash 

3. Musiqa savodi 

4. Bolalar cholg‘u asbobida chalish. 

5.Musiqiy-ritmik harakatlar 

Bugungi  kunda  musiqa  mashg‘ulotlari  o‘quvchilarning  yosh  xususiyatlari  

va ruxiyatiga  mos  ravishda  ashula  aytish,  musiqa  janrlari,  musiqa  nazariyasi  

tarixi  va boshqalar  yuzasidan  suhbatlar,  munozaralar  uyushtirish,  muommoli  

vaziyatlar  yaratish notaga qarab kuylash, cholg‘u asboblarni chalish, musiqaga 

ritmik jo‘r bo‘lish, musiqali  topishmoqlarni qamrab olib, mazmun jihatdan bolalarni 

qiziqtira olish kerak. 

Mazkur  tavsiyada  mavjud  pedagogik  vazfalar  saqlangan  xolda  

O‘zbekistonga  hos  milliy  qadriyatlar,  an’analar,  xalq  ijodi,  musiqa  bolalarning  

idrok  etish  qobiliyati darajasida  bosqichma-bosqich  tadbiq  etish  nazarda  tutiladi.  

Tavsiya  etilgan  asarlar, musiqa  repertuari  o‘quvchilarda  jonajon  Vatanga  

muxabbat,  mehnatsevarlik,  tabiatni e’zozlash,  do‘stlik,  xamjixatlik  rahm-shavqat  

kabi  xislar  musiqiy  obrazlar  orqali  idrok etishga qaratilgan bo‘lishi kerak. 

Quyidagi  to‘rt  yillik  maktabning  yangi  dasturidan  qanday  foydalanish  

doir  1-sinf uchun metotodik tavsiya bayon etiladi. Bog‘chada boshlangan musiqa 

tarbiya vazifalari birinchi sinfda davom ettirilishi kerak. Bolalarda turli harakterdagi 

musiqalarga qiziqish va  ta’sirchanlikni  tarbiyalash,  musiqiy  idrokni  rivojlantirish,  

o‘zbek  xalqining  mumtoz kuylariga  muxabbat  uyg‘otish,  musiqiy  taasurotlarni  

boyitish,  tovushlar  baland-pastligi, ritm tembr, dinamikasini ajrata olish, turli 

janrlar, marsh, ashula, raqsga  oid qobiliyatini  rivojlantirish mazkur sinfda 

o‘tiladigan musiqa darsining asosiy vazifalaridir.  

Dars  jarayonida  kuyidagi  ijrochilik  malakalarini  shakllantalrish  zarur: 

tovushni to‘g‘ri ohangli ijro etish,  musiqa ostida ritmik harakatlarni ifodali  bajara   

olish, cholg‘u asboblarni tovush tembiriga ko‘ra ajrata bilish va ularni aniq 

uslublarda, bolalar cholg‘u asboblarda chalish o‘rgatish. 

Vokal va xor malakalari  

Re - Do  tovushlari  oralig‘ida  (diapazonida)  bo‘lgan  bir  ovozlik  ashulalarni  

aytish  (unison). Primar tovushlarda (sol-lya), ishchi diapazonidan /mi-si/ va 

umumiy diapazon (Re-Si, Do-). Ashula aytishdagi holat: o‘tirib kuylaganda qo‘llar, 

tizzalar ustiga qo‘yiladi.  

Turib kuylaganda esa qo‘llar ikki yenga erkin tushiriladi. Gavda va bosh 

zo‘riqtirmasdan  to‘g‘ri tutiladi. Nafasni xamma bilan birga, ko‘krak yelkalarni 

ko‘tarmasdan, shovqinsiz nafas olish kerak.  

Xor malakalari.  Sinf  xorida  o‘z  o‘rnini  bilish,  kuylayotganda  qo‘shiq  

aytayotganlarning  ovozini  nazorat  qilib  borish  va  o‘z  ovozini  ularga  

moslay  olish.  

Tovushlarni  kuylaganda  sozga,  surat  va  dinamik  tuslarga  rioya  qilish.  

Ashulaning so‘zlarini aniq va tushunarli qilib talaffuz etish. Kuylayotganda  

dirijyorlik ishoralariga amal qilish: 

a) diapazon jihatdan, b) musiqa tarkibining uzunligi, v) tissetura jixatidan 

muvofiq oladigan ashulalarni olish zarur, g)kuchayib baqirib aytishga xech yo‘l 

qo‘ymaslikdir. 

Qo‘shiq kuylash metodik ko‘rsatmalari 

1. Baqirib, kuchayib, ashula aytishga yo‘l qo‘yilmasin, bolalarning o‘ziga xos 

tiniq  ovozda aytishlariga erishilsin. 

2.  Yuqori  tissitturada,  ovozning  ashula  aytishga  o‘ng‘ay  bo‘lagi,  uzoq  

va  ko‘p  aytirilmasin. 

Z. Bolalar ovoziga noqulay tonliklarda ayttirilmasin. 

4. Dars davomida beto‘xtov ashula ayttirilmasin. 

5. Noqulay tonlikdagi ashulalarni qulay tonlikka transpazitsiya ko‘chirish 

kerak. 

O‘quvchilarni  ikki  ovozga  ajratgandan  keyin,  ularni  guruhlarga  bo‘lish  

ham  qo‘l  kaladi. Har bir ovoz guruhning aloxida kuylanishii ukuvchalarni ko‘p 

ovozlikka tayyerlab  boradi  va  ularda  mustakillik  hissini  tarbiyalaydi.  

O‘quvchilarga  dasturdagi  ashulalarni  ayttirish  boshida,  albatta  ovozlarni  sozlash  

uchun  o‘rgatilgan,  asarini  kaysi  tonlikda  yozilganligini  aniqlab  tovushlarni  

kuylatish   lozim.  Undan  keyingina   yangi  ashulani  o‘rgatishga utish kerak. 

Ovoz va  tinglash  qobiliyatlarni  rivojlantirish  uchun qulay tovushlardan 

boshlab bir  yoki  ikkita  mashqlar kuylattiriladi,. Bolalarni turli oxanglardan, oddiy 

chaqiriqjavoblardan  tayyorgarliksin  kuy  yaratishga  undash:  biror  kichik  kuylarni  

boshlab,  davomini kuylab berishga undash. 

Musiqa savodi 

1. Baland, past va o‘rtacha tovushlar (registrlar) xaqidagi tushunchaga ega 

bo‘lish. 

2.  Notalar  yezuvini  avval  grafik  chiziqlaridan  so‘ng  esa  nota  chiziqlari,  

skripka  kaliti,  chiziq  va  chiziqlar  oralig‘iga  xoylashuvini  bilish.  Notalarning  

nomini  aytib kuylash. 

3.  Tovushlarning  chuzimini,  uzun-qisqaligini  bilish:  notalarning  yozilishi  

va  kuylarini bilish.  

4. Eng oddiy sur’at va tuslarning kuylash darajasini bilish. 

5. Dinamik belgilarni ajrata bilish. 

6. Major va minor ladi. 

Xullas, musiqa  madaniyati darslarida musiqiy  savodxonlik faoliyatining 

shziga xos o‘ringa ega bo‘lib, darsning bu faoliyatini boshqa bosqichlari bilan o‘zaro 

bog‘liq holda amalga oshirilsa, ta’lim samaradorligini oshirishga yordam beradi.  

